
POGRADEC- Rikthehet ‘lufta’ e ‘Volorekës’! Johan Muçllari ka rënë pre e një atentati ditën e sotme në
qytetin e Pogradecit. Johan Muçllari është djali i Jetmir Muçllarit, pronarit të hotel Volorekës, ku ka një
histori kon�ikti disa vjeçar me grupin e të fortit të Pogradecit, Ilir Berberi. Ky është atentati i tretë
ndaj Johan Muçllarit.

Në orën 16:00 të pasdites, 22-vjeçari Johan Muçllari ka shkuar vetë në spitalin e qytetit i plagosur në
këmbë me armë zjarri dhe ka kërkuar ndihmë mjekësore. Për shkak të plagëve që ka marrë, 22-vjeçari,
është dërguar për mjekim më të specializuar drejt spitalit të Traumës.

LEXO EDHE:
Përfundojnë zgjedhjet për kryetar dege në Maliq,
�tues shpallet Nevjon Kodrasi

Raportohet se �llimisht autorët e kanë ngacmuar 22-vjeçarin, i cili iu është kundërpërgjigjur me grushte.
Më pas dy atentatorët kanë qëlluar me armë drejt Johan Muçllari, si edhe e kanë plagosur me thikë në
kokë. Pas ngjarjes, dyshohet se Firdeus Berberi dhe Greisi Maxharin janë larguar me një golf ngjyrë blu.
Kanë qenë bluzat e bardha që kanë sinjalizuar uniformat blu për ngjarjen pas mbërritjes së Muçllarit në
spital.

Në dëshminë para efektivëve të policisë, Muçllari ka deklaruar se e kanë qëlluar dy persona. Policia ka
identi�kuar dhe shpallur në kërkim dy autorët e dyshuar, Firdeus Berberi, djali i të ‘fortit’ të Pogradecit
Ilir Berberi, si edhe shokun e tij Greisi Maxhari. Policia thotë në njoftimin zyrtar se drejt Muçllarit u
qëllua me pistoletë, gjatë një kon�ikti çasti. Ngjara dyshohet se lidhet me një kon�ikt të hershëm, ku në
8 gusht 2020 u qëllua drejt hotel Volorekës.

Historiku i kon�iktit disa vjeçar mes familjes Muçllari-Berberi
Në vitin 2018, Johan Muçllari është kon�iktuar me Andrea Pilinçin, Meardi Berberi dhe Mariglen
Topuzin, që mendohet se është edhe zana�lla e këtij kon�ikti. Më pas në 1 gusht 2019, atij i është
djegur një makinë. Në bazë të kamerave të sigursë, Johan Muçllari dhe babai i tij, Jetmiri kanë
identi�kuar se autor ka qenë Mariglen Topuzi ndërsa personi tjetër që ishte me të kishte fytyrën e
mbuluar dhe nuk është gjetur nga policia. Për këtë kanë bërë denoncimin në Polici. Në momentin që
është mbajtur seanca gjyqësore, Jetmir Muçllari është thirrur 10 shkurt 2020 për të dëshmuar, por atij i
është bërë bllokatë në gjykatë nga 30 veta, mes tyre Ilir Berberi. Ilir Berberi ose “Liri i Rushkës”, Meard
Berberi (Korua), Firdeues Berberi djali i Ilirit (sot i shpallur në kërkim), Xhuljano Topuzi dhe anëtarë të
tjerë të grupit të Pogradecit, kishin bërë bllokadë në derë të gjykatës, duke mos lejuar dëshmitarin të
jepte dëshminë e tij, në procesin gjyqësor kundër anëtarit të grupit të tyre, Mariglen Topuzi. Në pamjet e
sjella më herët nga Shqiptarja.com, një person dallohet qartë që i del përpara Jetmir Muçllarit, duke i
folur disa fjalë, që sipas biznesmenit Muçllari i ka pohuar “…nëse nuk tërhiqesh nga dëshmia, do të
vrasim ty dhe djalin tënd…”. Pas shumë peripecive dëshmitari Jetmir Muçllari, ka mundur të hyjë në
sallën e gjyqit, por nuk ka dëshmuar për shkak të tronditjes psikologjike që kishte pësuar dhe nuk është
ndjerë mirë nga ana shëndetësore. Për këtë ngjarje gjykata e Pogradecit, ka caktuar masën e "arrestit
në burg" për Xhuljano Topuzin dhe "arrest shtëpie" për Firdeus Berberin. Ndërsa janë lënë të lirë Meard
Berberi dhe Ilir Berberi. Kjo ngjarje nuk mbeti këtu.

Pasi kaluan 7 muaj nga kjo ngjarje dhe dy muaj pas daljes nga burgu i Mariglen Topuzit, ky grup u
rikthyer duke i bërë 2 atentate brenda 1 javë, në 1 gusht 2020 dhe një tjetër në 8 gusht 2020. Në 1 gusht
u qëllua me breshëri arme ndaj hotelit, por kjo ngjarje nuk u denoncua për shkak të kërcënimeve që
mori Muçllari, dhe tjetra në 8 gusht ku u sulmua me gati 100 plumba makinat e parkuara në hotel, si
edhe dhomës që po qëndronte Johan Muçllari. 

Rendit zhvillimet sipas orarit:

Ora 21:01

Del foto, ja kush është autori i atentatit ndaj Johan Muçllarit

Ky është 21-vjeçari, Firdeus Berberi, djali i të ‘fortit’ të Pogradecit Ilir Berberi, që mori pjesë në atentatin
ndaj Johan Muçllarit.  

   

Ora 19:07

U plagos me armë zjarri dhe thikë, Johan Muçllari niset për mjekim drejt Tiranës

Niset drejt Tiranës 22 vjecari Joan Muçllari, që mbeti i plagosur mbasditen e sotme në Pogradec. Sipas
informacioneve Joan Mucllari përveç plagosjes në këmbë ka marrë edhe një plagë tjetër që dyshohet
me armë të ftohtë.

   

Ora 17:12

Sulmi ndaj hotel Volorekës, Report TV sjell videon e sulmit të 8 gushtit 2020! Mbi 100

plumba ndaj makinave të parkuara

Report Tv sjell videon e sulmit të 8 gushtit 2020 në Hotel Voloreka në Tushemish, ku një nga të
arrestuarit ka zbrazur mbi 100 plumba ndaj makinave të parkuara dhe ndaj hotelit. Sulmi ka ndodhur
për më shumë se 1 minutë, ku autori, i maskuar, pasi ka qëlluar në drejtim të hotelit, me qetësi i është
drejtuar makinave të parkuara. I pashqetësuar, autori ka ecur i qetë përmes parkimit dhe më pas ka
hapur zjarr me kallashnikov duke i dëmtuar makinat me radhë. Më pas është larguar duke dalë me vrap
nga hoteli në pronësi të Jetmir Muçllarit.

Lidhur me këtë ngjarje në pranga përfundoi Ilir Berberi, i njohur dhe si "Liri i Rushkës", i cili është dhe
organizatori i sulmit me armë ndaj pronarit të këtij hoteli, Jetmir Muçllari. Ilir Berberi u arrestua në një
çadër që kishte ngritur enkas për t’u strehuar në pyllin Vërdovë të Pogradecit. 52-vjeçari akuzohet si
organizatori i sulmit me armë në Hotel Vloreka dhe është një  person me precedent të theksuar
kriminal.

Kush është Ilir Berberi, babai Firdeus Berberit të shpallur sot në kërkim
Ilir Berberi është një person me rrezikshmëri të lartë shoqërore dhe një emër i njohur për policinë, ku ka
qenë i hetuar dhe dënuar për vepra të ndryshme kriminale. Ilir Berberi ka qenë i dënuar për gjobvënie,
vjedhje dhe armëmbajtje pa leje. Në Pogradec njihet si 'Liri i Rrushkës', ndërsa është hetuar edhe për
disa ngjarje të rënda kriminale si për vrasjen e she�t të komisariatit në Pogradec Agron Gjyrezi. Ndaj
Berberit, Gjykata e Rrethit Gjyqësor Pogradec ka vendosur masën e sigurisë "Arrest në burg", për veprat
penale "Kanosja për të mos kallëzuar", "Kundërshtimi i punonjësit të policisë së rendit publik",
"Kundërshtimi i punonjësit që kryen një detyrë shtetërore ose një shërbim publik", "Prishja e qetësisë
publike" kryer në bashkëpunim".

 

   

Ora 17:04

Rikthehet ‘lufta’ e Volorekës...historia e kon�iktit të djalit pronarit të hotelit në Pogradec

me grupin e ‘Lirit të Rrushkës’ që i bënë 3 atentate

Ilir Berberi

Pronari i hotelit, Jetmir Muçllari, babai i Johan Muçllari, në dëshminë që ka dhënë më herët pas
atentateve të dështuara disa vite më parë, ka treguar edhe se si ka nisur kon�ikti mes djalit të tij dhe
grupit të Berberit, i konsideruar si i “forti” i Pogradecit dhe në qytet thirret “Liri i Rushkës”, për shkak se
nëna e tij, quhet Ruzhdie.

“Rreth 4 vjet me parë djali im, ka patur një kon�ikt me Andrea Pilinçin, Meardi Berberi dhe Mariglen
Topuzin dhe djalit tim, i hodhën sprajt në fytyrë. Për këtë gjë është bërë denoncim në polici…”. Ndërsa
pikërisht më datë 1 gusht 2019, Johanit është djegur një makinë. Për këtë ngjarje nga kamerat �lmike
ka dalë që dy persona kanë shkuar t’i djegin makinën dhe njëri prej tyre që kishte fytyrën e zbuluar është
identi�kuar si Mariglen Topuzi ndërsa personi tjetër që ishte me të kishte fytyrën e mbuluar dhe nuk
është gjetur nga policia. Mariglen Topuzi është lidhje shoqërore e Meardi Berberi ose siç njihet ndryshe
në Pogradec me nofkën “Koro…”

Me gjithë hetimet që janë bërë nuk është bërë dot i mundur identi�kimi të personit të dytë, për ngjarjen
e djegies së makinës. Ndërsa Mariglen Topuzi, sipas policisë është dënuar dhe ka dalë nga burgu rreth
2 muaj më parë. Në kohën që zhvillohej gjyqi ndaj Mariglen Topuzit në Pogradec, thuhet se Jetmir
Muçllari, është thirrur nga gjykata në cilësinë e dëshmitarit për t’u paraqitur në 10 shkurt 2020 dhe në
kohën që ka shkuar para gjykatës së bashku me djalin e hallës, Ymer Minga, i kanë dalë rreth 30
persona të cilët dolën qëllimisht për të mos e lënë që të futej në gjyq për të dëshmuar për personin e
tyre, Mariglen Topuzi.

Disa nga personat që ka njohur dhe që më pas i ka denoncuar në polici për këtë ngjarje janë Ilir Berberi,
Meardi Berberi dhe një grup rreth 30 të tjerë në mbështetje të tyre. Për këtë rast ka bërë kallëzim në
Drejtorinë e Policisë Korçë. Pronari i hotel “Voloreka”, Jetmiri ndër të tjera ka sqaruar se edhe në dy
raste ku persona të maskuar kanë ardhur për të qëlluar me datë 1 gusht 2020 dhe më datë 8 gusht
2020 që arritën të qëllonin drejt hotelit “Voloreka”, janë persona të porositur nga Meardi Berberi dhe Ilir
Berberi, pasi nuk ka kon�ikte me asnjë person tjetër.

Jetmiri, ka dyshuar se në këtë ngjarje ka marrë pjesë Mariglen Topuzi, pasi ka karakteristikat trupore
dhe ecja e personit që shfaqet në kamerat e sigurisë, personi sipas Jetmir Muçlarit ngjason me
Mariglen Topuzin. Nisur nga këto dyshime është thirrur në polici, marrë në pyetje dhe më pas arrestuar
Mariglen Topuzi.

   

